
Илм, фан ва улар асосида ҳозирги замон техникасининг мисли кўрилмаган тезликда 
ривожланаётган бир даврда таълим-тарбия ва илм-фан ҳар қандай мамлакат тараққиётининг 
бирламчи омилларидан бири бўлиб саналади. Янги авлодни янгича руҳда тарбиялаш, янгича 
яшашга, фикр юритишга ўргатиш зарурлиги Президентимиз И.А.Каримов томонидан 
асослаб берилди. Бугунги кунда мустақил тараққиёт йўлидан бораётган мамлакатимизнинг 
узлуксиз таълим тизимини ислоҳ қилиш ва ахборот технологияларини жорий қилиш ҳамда 
таълим самарадорлигини ошириш давлат сиёсатидир.  

Бундай ривожланиш албатта ўқитиш жараёни билан ҳам бевосита боғлиқдир. Чизма 
бажаришни енгиллаштириш мақсадида асосан конструктор бюролари учун яратилган 
ҳозирги замон автомат чизиш машиналари табий равишда ўқитиш жараёнига кириб келди. 
Лекин у асосан конструктор бюролари учун яратилганлиги туфайли унда асосий вазифа 
чизма бажариш ишини енгиллаштириш, иложи борича автоматлаштириш бўлганлигидан 
ўргатиш вазифаси кўзда тутилмаган. Шунинг учун бу хол талабаларга чизма бажаришни 
ўргатиш жараёнида қатор дидактик муаммоларнинг келиб чиқишига сабаб бўлмоқда. 
Булардан энг асосийси чизмаларни автомат чизиш машиналари ёрдамида бажариш 
жараёнида дидактиканинг онглилик тамойилини назардан ташқарида қолишидир. Лекин бу 
вазиятни ҳам хозирги вақтда иккига: чидаш мумкин ва мумкин бўлмаган холларга ажратиш 
мумкин. Масалан, геометрик чизмачилик бўйича тўғри чизиқ кесмасини ёки бурчакни, 
шунингдек, айланани тенг бўлакларга бўлишни Аuto CАD ёрдамида бажарсак, ясашларнинг 
бизга аввал маьлум бўлган баъзи геометрик усуллари ва улардан чизмачилик асбоблари 
ёрдамида фойдаланиш кўникмасини ва малакаларини йўқотиб борамиз. Лекин улар 
эндиликда бизга керак бўлармикин?  Масалан, баьзи плакат ёки лозунглар махсус перо ёки 
чўткалар билан ёзилар эди. Компьютерлик техника пайдо бўлгандан буён улардан 
фойдаланиш керак бўлмай қолди. Ҳозирги авлод плакат перо нима эканлигини билмайди. 
Афтидан чизиш асбоблари ҳам шунга ўхшаш унутила бошламоқда. Шунинг учун бу 
ходисани ривожланишннг навбатдаги  босқичи деб қабул қилишимиз ва бунга нафақат 
кўникиб боришимиз, балки унинг янги босқичларини яратишга харакат қилишимиз 
керакдир. Бу чидаш мумкин бўлган  табий бир холдир. 

Энди берилган икки сиртнинг ўзаро кесишган чизиғини ясаш мисолини олайлик. Бу 
мисолни келтиришимизга сабаб шуки техникада бирон мураккаб вазифани бажариш учун 
тайёрланган деталнинг, масалан, автомобиль карбюраторининг корпуси ёки унинг қопқоғида 
бир-бирига нисбатан ҳар-хил ҳолатда  жойлашган бирнеча геометрик сиртлар иштирок 
этади. Улар бир-бирига нисбатан маьлум позицион муносабатда бўлади. Бу икки сиртга 
умумий бўлган нуқталар тўплами яьни уларнинг ўзаро кесишув чизиғини ясашни талаб 
қилади. Уни ечиш учун берилган икки сирт учинчи ёрдамчи сирт билан кесилади ва унинг 
берилган сиртлар билан кесишув чизиқлари алохида-алохида ясалади. Сўнгра бу кесишув 
чизиқларининг ўзаро кесишув нуқталари белгиланади. Бу ҳол бир-неча марта такрорланиб, 
берилган икки сиртнинг кесишув чизиғига оид нуқталар тўплами аниқланади ва улар 
тартиби билан бирлаштирилади. Натижада берилган икки сиртнинг ўзаро кесишув чизиғига 
эга бўламиз. Ёрдамчи кесувчи сиртлардан конус, цилиндр, сфера ва уларнинг хусусий ҳоли 
текисликлардан кўп фойдаланилади. Бу классик, яьни бизгача яратилган мукаммал 

усулларнинг биридир. Энди бу масалани компьютерга берсак, у ўзида ўрнатилган чизиш 
дастурларининг бири орқали хисоблаш йули билан бизга бир зумда бажариб беради. У бу 
масалани ечишда қайси усулдан фойдаланганлиги ва қандай қилиб бажаргани бизга 
номаьлумлигича қолади. Бундай холларда онглилик тамойилини қандай қилиб амалга 
ошириш мумкин? Умуман у керакмикин? Агар керак бўлса у бизга нима беради? Эндиликда 
чизма билан боғлиқ хамма нарса компьютерда бажарилмоқда. 

Иккинчи томондан энди бу ходисани аксиома яьни бошланғич чинлик сифатида қабул 
қилсак нима бўларкин? Бундай қилинганда автомат чизиш дастурларини аксиома сифатида 
қабул қилиб, уларнинг ёрдамида янги вазифаларни амалга ошириш имкониятлари пайдо 
бўлади. Масалан, аввалдан берилган геометрик шартларга асосан янги эгри чизиқ ёки 
сиртнинг тасвирларини яратиш, бўйича элементар вазифаларни бажариш. Бу эса талабаларда 
чизиқ ва сиртларни аввалдан берилган геометрик шартларга асосан конструкциялаш бўйича 
бошланғич кўникмалар хосил қилиб бориш деган сўз. 

Лекин шуни ҳам таькидлаш зарурки ҳозирги фойдаланишдаги мавжуд автомат чизиш 
дастурлари хали жуда мукаммал эмас. У баъзи бир чизмаларни бажара олмайди ёки қисман 
бажаради. Масалан, эллипснинг чизмасини ясаш учун унинг катта ва кичик ўқлари ва 
уларнинг қиймати мавжуд бўлиши шарт. Вахоланки эллипс текисликда беш параметрли 
тўпламдир. Демак эллипсни унинг берилган бешта параметри яни учтаси бир тўғри чизиқда 
ётмаган бешта нуқта, бешта уринма ва уларнинг турлича комбинациялари орқали берилганда 
ёки хатто уни туташ диаметрлари бўйича чизиб беришга у хозирча қодир эмас. Бу 
вариантлар бўйича эллипснинг чизмасини бажариш  дастурлаштирилмаган.  Бундай 
эллипсни компьютерда ясашга бериш учун аввало унинг берилган туташ диаметрлари ёки 
бошқа параметрлари асосида катта ва кичик ўқларининг қийматлари маьлум геометрик 
ясашлар орқали “қўлда” аниқлаб олинади. Бу эса геометрик ясашларни талаб қиладиган 
алохида масаладир. Сўнгра у ясаш учун компьютерга узатилади. Иккинчи тартибли эгри 
чизиқлардан парабола ва гипербола эгри чизиқларнинг чизмасини автомат бажариш ҳам 
дастурлаштирилмаган. Улар ҳам бу чизиқларга оид маълум сондаги топилган нуқталарни 
туташтириш орқали “қўлда” бажарилади. Бундан табийки ясалувчи эгри чизиқнинг аниқлиги 
нисбий характерга эга бўлади, лекин айни вақтда унга тегишли нуқталар сони қанча кўп 
бўлса эгри чизиқ шунча силлиқроқ ва аниқроқ чиқади. Бу топилган алоҳида нуқталарни 
туташтирадиган эгри чизиқни бажариш учун улар аввало “полилиния”  буйруғидан 
фойдаланиб туташ кўп бурчак ҳосил қилинади сўнгра улар “силлиқлаш”   буйруғи орқали 
узлуксиз силлиқланади. Лекин бу харакатлар маьлум кўникма ва малакани талаб қилади. 
Аксинча силлиқ эллипснинг ўрнига картошканинг контури чиқиб қолиши мумкин. Шунинг 
учун ҳам бу эгри чизиқларни компьютер орқали чизишда биз онглилик принцпларини 
йуқотмаймиз чунки у қўлда чизиш билан баробар ва ясаш билан боғлиқ харакатлар бизга 
маьлум усуллар орқали ишга  оширилади.  

Лекин баъзи позицион масалалар, масалан, икки сиртнинг ўзаро кесишув чизиғини 
ясашда улар “Бирлаштириш” буйруғи орқали бажарилади. Шунда ўзаро маьлум вазиятга эга 
бўлган икки сирт биргаликда тасвирланади. Айни вақтда албатта уларнинг ўзаро кесишув 
чизиғи тасвирланган бўлади. Бу мисоллардан позицион масалаларни бажаришда ўқувчининг 
вазифаси фақат жараённи ташкил қилишдан иборат бўлиб, у ясаш жараёнида бевосита 
иштирок эта олмайди. Шунинг учун ҳам асосий масала сиртларнинг ўзаро кесишув чизиғи 
нима ва у қандай усул билан бажарилганлиги номаълумлигича қолади. Маълумки, берилган 
икки сиртнинг ўзаро кесишув чизиғи уларга умумий бўлган нуқталар тўпламидир. Шунинг 
учун ҳам уларнинг ўзаро кесишув чизиғини ясаш учун одатда уларнинг иккаласини ҳам бир 
вақтда кесадиган учинчи ёрдамчи сирт ўтказилади. Бу ёрдамчи сирт билан берилган 
сиртларнинг кесишув чизиқлари алоҳида–алоҳида ясалиб, уларнинг ўзаро кесишув 
нуқталари белгиланади. Бу ҳол бир неча маротаба такрорланиб, кесишув чизиғига оид 
минимум дискрет нуқталар тўплами яратилади. Сўнгра бу нуқталар тартиби билан 
бирлаштирилади ва хосил бўлган кесишув чизиғининг проекцияларда кўринар ва кўринмас 
қисмлари  белгиланади.  Бу усул шу пайтгача қўлланилиб келаётган классик усулидир. 

Маъруза вақтларида икки сиртнинг кесишув чизиғнии ясаш жараёнида қандай график 
операциялар бажарилишини таъкидлаш ва баъзи хусусий холлар бўйича мисоллар ишлаб 
кўрсатиш ва талабаларнинг ўзларига ҳам бундай вазифани бериш онглилик тамойилини 
мустахкамлаб боради. Агар шундай қилинса позицион масалалар ечимини машинада 
бажаришнинг расмийлигига мазмун кира бошлайди. 

Агар маъруза вақтида сиртларнинг ўзаро кесишув чизиқларини бажариш учун нималар 
қилиш керак эканлиги яхши тушинтирилиб, яна қўлда ҳам бир икки мисол ишлаб кўрсатилса 
у катта самара беради. Агар ана шу айтилганлар бажарилиб борилса талабалар компьютер 
бажараётган операцияларни “ўйин” сифатида эмас балки геометрик ясашлар ёрдамида 
бажарилаётганлигини хис қилиб боради. Бу талабаларнинг фазовий конструктив 
тасаввурини кенгайтириб, билимни пухта эгаллашга ёрдам беради. 

Бу айтилганлар бугунги куннинг ахволи бўлиб у муаммони тўла еча олмайди. Лекин 
асосий ечимсиз қолдириб бўлмайдиган муаммо – бу мукаммал компьютерлик лекция 
мазмуни ва методикасини яратишдир. 

Бундай қилинганда биринчидан хамманинг қўлида лекциянинг электрон матни бўлади. 
Лекин у оддий  лекция бўлмай, балки уларни мустахкамловчи кўргазмали тасвирлар билан 
таьминланган савол ва мисолларга эга бўлган бой ва методик имкониятлари нихоятда катта 
матндир. Иккинчидан бу амалий машғулотлар учун оддий, мураккаброқ, қийин ва қийинлиги 
оширилган мисоллар хамда уларнинг бажарилиш усуллари кўрсатилган материалдир. 
Шунинг учун ҳам мураккаб геометрик шаклларнинг чизмаларини бажаришнинг мантиқий 
кетма-кетлигини ишлаб чиқиш зарур. Бу айтилганларни бажариш компьютерлик таълим 
мазмуни ва мохиятига  бизни яна ҳам яқинлашишга база яратади. Лекин шуни ҳам 
таъкидлаш жоизки талабалар томонидан сиртларнинг ўзаро кесишув чизиғига оид бирнеча 
масалалар ишлангандан  сўнг бу харакатлар автомат характерга эга бўлиб, уларни жараён 
эмас фақат натижа қизиқтирадиган бўлиб қолади.  Хақиқатдан ҳам хаётда жуда кўп 
жараёнларни биз автомат даражада бажараверамиз, уларнинг асли маъноси хақида энди 
ўйлаб ҳам ўтирмаймиз, чунки бу малаканинг кўриниши бўлиб,  у эвлюцион жараёндир. 

Резюме 
В статье рассмотрен вопрос о повышении участия ососзнанного действия студентов при 

машинном решении позиционных задач с помощью  чертежной программы АutoCАD и 
дальнейшее развитие использования чертежных программ в конструировании линии и 

Summary 
In given article is considered question about increasing of the participation realize actions student under machine decision of 

the positional tasks by means of drawing program AUTOCAD and the most further development of the use the drawing programs in 
constructive lines and surfaces. 

